
KIRISH (falsafa doktori (PhD) dissertatsiyasi annotatsiyasi)

Dissertatsiya mavzusining dolzarbligi va zarurati. Jahonda
sug‘urta tashkilotlarining o‘rni va ahamiyati sezilarli darajada ortib
bormoqda. Bu o‘zgarishlar dunyodagi global xavf-xatarlar, iqtisodiy
noaniglik, ekologik muammolar va ijtimoiy ehtiyojlarning ortishi bilan
bog‘ligdir. Avvalo, so‘nggi yillarda tabiiy ofatlar, pandemiyalar va
kiberxavflar kabi global xatarlar soni va ta’siri oshib bormoqda. Bunday
vaziyatlarda sug‘urta tashkilotlari jamiyatning moliyaviy barqarorligini
ta’minlashda markaziy o‘rin tutadi. Iqtisodiy barqarorlikni ta’minlashda
sug‘urta tashkilotlari muhim ahamiyatga ega. Ular kichik va o‘rta
biznesni himoya qiladi, yirik korxonalarni qo‘llab-quvvatlaydi hamda
kredit tizimida ishonchli kafolat vazifasini bajaradi. Bu esa sug‘urta
bozorining yalpi ichki mahsulot (YYalM)dagi ulushini oshirishga xizmat
qiladi. Sug‘urta xizmatlarining rivojlanishi aholining moliyaviy
savodxonligini oshirishga va investitsiya muhitini yaxshilashga hissa
qo‘shadi”?.

Jahonda sug‘urta tashkilotlari buxgalteriya hisobi konsepsiyasi va
metodologiyasini  takomillashtirishga garatilgan tadgigotlar olib
borilmoqda. Ularda buxgalteriya axborotlarining haqgoniyligi va
moliyaviy barqarorlikka ta’siri, MHXSning joriy etilishi, reyting
ko‘rsatkichlari hamda baholash standartlarining takomillashuvi
o‘rganilmoqda. Shunga garamasdan, sug‘urta tashkilotlarida to‘lov
gobiliyatini oshirish, hisob siyosati va moliyaviy hisobotni xalgaro
talablarga mos ravishda yuritish, xarajat va daromadlarni tan olish kabi

masalalar hanuzgacha to‘liq yechimini topmagan. Bu muammolarning

! Geneva Association. The Socio-Economic Role of Insurance: An Industry Perspective. Zurich:
Geneva Association, 2020. — https://www.genevaassociation.org/research-topics/socio-economic-role-
insurance



yetarlicha o‘rganilmaganligi  tadqiqot mavzusining dolzarbligini
belgilaydi.

O‘zbekistonda faoliyat olib borayotgan sug‘urta tashkilotlarida
hisob siyosatini ishlab chigish, unga MHXSni amaliy jihatdan tatbiq
gilish hamda uning talablari asosida moliyaviy hisobotlarni tuzish va
konsolidatsiyalash, sug‘urta faoliyatining daromad va xarajatlarini tan
olish va sug‘urta tashkilotining moliyaviy potensialini aniqlash, “sug‘urta
tashkilotining  reyting  ko‘rsatkichlarini  anigqlash  uslubiyotini
takomillashtirish bo‘yicha chora-tadbirlar ishlab chiqilmoqda”?. Sug‘urta
bozorini  rivojlantirish  jarayonida  tashkilotlarning ~ moliyaviy
barqarorligini ta’minlash, daromad va xarajatlarni shaffof hisobga olish
hamda ularning bozordagi nufuzini baholash mezonlarini yangilash orgali
reyting ko‘rsatkichlarini aniglash uslubiyoti takomillashtirilmoqda.

O‘zbekiston Respublikasi Prezidentining 2021-yil 23-oktyabrdagi
PQ-5265-son “Sug‘urta bozorini raqamlashtirish va hayot sug‘urtasi
sohasini rivojlantirish bo‘yicha qo‘shimcha chora-tadbirlar to‘g‘risida”gi
2019-yil 2-avgustdagi PQ-4412-son “O‘zbekiston Respublikasining
sug‘urta bozorini isloh qilish va uning jadal rivojlanishini ta’minlash
chora-tadbirlari to‘g‘risida”gi, 2020-yil 24- fevraldagi PQ-4611-son
“Moliyaviy hisobotning xalqaro standartlariga o‘tish bo‘yicha
qo‘shimcha  chora-tadbirlar to‘g‘risida”gi  qarorlari, O°‘zbekiston
Respublikasi Vazirlar Mahkamasining 2020-yil 24-avgustdagi VM-507-
son “Moliyaviy hisobotning xalgaro standartlari va unga tushuntirishlar
matnini tan olish tartibi to‘g‘risidagi nizomni tasdiqlash haqida”gi qarori,
shuningdek, buxgalteriya hisobiga tegishli bo‘lgan boshqa normativ-
huqugiy hujjatlarda belgilangan vazifalarni amalga oshirishda ushbu

dissertatsiya ishi muayyan darajada xizmat giladi.

2 O‘zbekiston Respublikasi Prezidentining 2021-yil 2-avgustdagi PQ-5217-son “Sug‘urta bozorini
isloh gilish va uning investitsiyaviy jozibadorligini oshirish chora-tadbirlari to‘g‘risida”gi qarori. —
lex.uz.



Tadgigotning respublika fan va texnologiyalari
rivojlanishining ustuvor yo‘nalishlariga mosligi. Mazkur dissertatsiya
tadqiqoti  respublika fan va texnologiyalari rivojlanishining 1.
“Demokratik va huquqiy jamiyatni ma’naviy-axlogiy va madaniy
rivojlantirish,  innovatsion  iqtisodiyotni  shakllantirish”  ustuvor
yo‘nalishiga muvofiq bajarilgan.

Buxgalteriya hisobi, iqtisodiy tahlil sohasida tadgigot olib borgan
olimlar A.A. Karimov, N.F. Karimov, A.X. Pardayev, R.D. Do‘smuratov,
M.Q. Pardayev, B.l. Isroilov, K.B. Axmadjonov, A.J. To‘ychiyev, Sh.
lIxamov, E.F. Gadoyev, A.Z. Avlaqulov, A.K. Ibragimov, K.B. O‘razov,
S.Tashnazarov, N.B. Abdusalomova, M. Po‘latov, B.Yu. Maxsudov,
R. Xolbekov, B.A. Xasanov, B.B. Alimov, M. Abduraimova va boshga
olimlarning ilmiy ishlarida buxgalteriya hisobi, iqgtisodiy tahlil va
auditning nazariy, uslubiy va amaliy jihatlari yoritilgan bo‘lib, sug‘urta
tashkilotlarida buxgalteriya hisobini tashkil gilishning ayrim nazariy

jihatlari qgisman o°z aksini topgan®.

